
_____________________ 2017 թվականի N _________-Ն

 
ՀԱՄԱՏԵՂ ՀԱՄԱԼԻՐ ՀԱՐԿԱՅԻՆ ՍՏՈՒԳՈՒՄՆԵՐԻՆ ԼԻԱԶՈՐ ՄԱՐՄԻՆՆԵՐԻ (ՊԱՇՏՈՆԱՏԱՐ ԱՆՁԱՆՑ) ՄԱՍՆԱԿՑՈՒԹՅԱՆ ԿԱՐԳԸ
ՍԱՀՄԱՆԵԼՈՒ ՄԱՍԻՆ

Հիմք ընդունելով Հայաստանի Հանրապետության hարկային օրենսգրքի 335-րդ հոդվածի 4-րդ մասը` Հայաստանի Հանրապետության կառավարությունը որոշում է.
1. Սահմանել համատեղ համալիր հարկային ստուգումներին լիազոր մարմինների (պաշտոնատար անձանց) մասնակցության կարգը՝ համաձայն հավելվածի:
2. Սույն որոշումն ուժի մեջ է մտնում 2018 թվականի հունվարի 1-ից:
 








Հավելված
ՀՀ կառավարության 2017 թվականի
-------------- ---ի N -----Ն որոշման

 

Կ Ա Ր Գ

ՀԱՄԱՏԵՂ ՀԱՄԱԼԻՐ ՀԱՐԿԱՅԻՆ ՍՏՈՒԳՈՒՄՆԵՐԻՆ ԼԻԱԶՈՐ ՄԱՐՄԻՆՆԵՐԻ (ՊԱՇՏՈՆԱՏԱՐ ԱՆՁԱՆՑ) ՄԱՍՆԱԿՑՈՒԹՅԱՆ
 

1. Սույն կարգով կարգավորվում են հարկային և լիազոր մարմինների հսկողության շրջանակներում համատեղ համալիր հարկային ստուգումներին Հայաստանի Հանրապետության հարկային օրենսգրքի (այսուհետ՝ օրենսգիրք) 4-րդ հոդվածով սահմանված լիազոր մարմինների (պաշտոնատար անձանց) մասնակցության հետ կապված հարաբերությունները:
2. Լիազոր մարմինները (պաշտոնատար անձինք) համալիր հարկային ստուգմանը կարող են ներգրավվել և մասնակցել ինչպես դրա սկզբից, այնպես էլ ստուգման ընթացքում:
3. Համատեղ համալիր հարկային ստուգումներին լիազոր մարմինների     (պաշտոնատար անձանց) մասնակցության հիմք կարող են հանդիսանալ, մասնավորապես՝
1) հարկային օրենսդրության հնարավոր խախտումների վերաբերյալ տվյալների առկայությունը և դրանց՝ համապատասխան լիազոր մարմինների (պաշտոնատար անձանց) հետ համատեղ ստուգման անհրաժեշտությունը,
2) հարկային հսկողության առանձին միջոցառումներին համապատասխան լիազոր մարմինների (պաշտոնատար անձանց) մասնակցության անհրաժեշտությունը,
3) համալիր հարկային ստուգման իրականացումը լիազոր մարմիններից ստացված տեղեկատվության հիման վրա:
4. Սույն կարգի 3-րդ կետի 1-ին և 2-րդ ենթակետերում նշված դեպքերում համատեղ համալիր հարկային ստուգում իրականացնելու համար ստուգումն իրականացնող պաշտոնատար անձի գրավոր զեկուցագրի հիման վրա հարկային մարմնի ղեկավարը գրավոր դիմում է համապատասխան լիազոր մարմին՝ նշելով.
1) հարկ վճարողի լրիվ անվանումը, ՀՎՀՀ-ն (ՀՎՀՀ-ները), գտնվելու վայրը, ֆիզիկական անձի դեպքում` անունը, ազգանունը, անձնագրային տվյալները կամ հանրային ծառայության համարանիշը, ՀՎՀՀ-ն, հաշվառման վայրը,
2) համալիր հարկային ստուգմանը համապատասխան լիազոր մարմնի (պաշտոնատար անձանց) մասնակցության անհրաժեշտությունը հիմնավորող հանգամանքները,
3) ստուգումը սկսելու (ենթադրվող) ժամկետը:
5. Լիազոր մարմինները պատասխանում են հարկային մարմնին՝ սույն կարգի     4-րդ կետում նշված հարցումը ստանալուց հետո 5 աշխատանքային օրվա ընթացքում` ներկայացնելով. 
1) ստուգմանը մասնակցելու համար առաջարկվող պաշտոնատար անձանց պաշտոնը, անունը, ազգանունը, կամ
2) ստուգմանը մասնակցելուց պատճառաբանված մերժում` իրենց լիազորությունների շրջանակներում ստուգման անհնարինության կամ իրենց (պաշտոնատար անձանց) մասնակցության անհրաժեշտության բացակայության հիմնավորմամբ:
6. Լիազոր մարմինների պաշտոնատար անձինք (այդ թվում՝ սույն կարգի 3-րդ կետի 3-րդ ենթակետում նշված դեպքում) համալիր հարկային ստուգման աշխատանքներին մասնակցում են օրենսգրքի 339-րդ հոդվածի 1-ին մասով նախատեսված հանձնարարագրի կամ 6-րդ մասով նախատեսված հրամանի հիման վրա, որում նշվում են նաև համապատասխան լիազոր մարմնի ղեկավարի հրապարակած հրամանի կամ հանձնարարագրի հիման վրա համատեղ համալիր հարկային ստուգմանը ներգրավված պաշտոնատար անձանց պաշտոնը, անունը, ազգանունը:
7. Համատեղ համալիր հարկային ստուգումների ընթացքում ստուգումն իրականացնող հարկային և լիազոր մարմինների պաշտոնատար անձինք գործում են օրենքով իրենց վերապահված լիազորությունների շրջանակում: Համատեղ համալիր հարկային ստուգում իրականացնող հարկային և լիազոր մարմինների պաշտոնատար անձինք ստուգման շրջանակներում՝
1) իրարից անկախ են օրենքով նախատեսված հսկողության միջոցների և մեթոդների ընտրության հարցում, միաժամանակ,
2) միմյանց հետ համաձայնեցնում են իրենց գործողությունների բնույթը:    
8. Հարկային և լիազոր մարմինների կողմից համատեղ համալիր հարկային ստուգման արդյունքներն ամփոփվում են օրենսգրքի 342-րդ հոդվածով սահմանված կարգով: Ստուգման ակտի նախագծում և (կամ) ակտում նշվում է նաև համապատասխան լիազոր մարմնի ղեկավարի հրապարակած հրամանի կամ հանձնարարագրի հիման վրա համատեղ համալիր հարկային ստուգմանը մասնակցող պաշտոնատար անձանց պաշտոնը, անունը, ազգանունը, ովքեր պարտավոր են ստորագրել ստուգման ակտի նախագիծը և(կամ) ակտը: Համատեղ համալիր հարկային ստուգմանը մասնակվող լիազոր մարմինների պաշտոնատար անձինք իրենց իրավասությունների շրջանակում իրականացված հսկողության արդյունքների վերաբերյալ կազմում են պաշտոնական եզրակացություն, որի՝ հարկային մարմնի կնքած պատճենը կցվում է ստուգման ակտի նախագծի հարկ վճարողի օրինակին և համարվում ստուգման ակտի անբաժանելի մաս:
9. Հարկային և լիազոր մարմինների կողմից իրականացված համատեղ համալիր հարկային ստուգման ակտը օրենսգրքի 342-րդ հոդվածով սահմանված կարգով հարկ վճարողին ներկայացվելուց հետո դրա պատճենը հարկային մարմնի կողմից 3 աշխատանքային օրվա ընթացքում ուղարկվում է համատեղ համալիր հարկային ստուգմանը մասնակցած համապատասխան լիազոր մարմնին: 







Հիմնավորում

«Համատեղ համալիր հարկային ստուգումներին լիազոր մարմինների        (պաշտոնատար անձանց) մասնակցության կարգը սահմանելու մասին» ՀՀ կառավարության որոշման նախագծի վերաբերյալ

1. Իրավական ակտի անհրաժեշտությունը (նպատակը). Նախագծի նպատակը Հայաստանի Հանրապետության հարկային օրենսգրքի կիրարկումն ապահովելն է:
1. Կարգավորման հարաբերությունների ներկա վիճակը և առկա խնդիրները. Հայաստանի Հանրապետության հարկային օրենսգրքի (04.10.2016թ ՀՕ-165-Ն) 335-րդ հոդվածի համաձայն նախատեսվում է, որ հարկային և լիազոր մարմինների հսկողության շրջանակներում լիազոր մարմինների մասնակցությամբ կարող են անցկացվել նաև համատեղ համալիր հարկային ստուգումներ, որոնց լիազոր մարմինների (պաշտոնատար անձանց) մասնակցության կարգը սահմանում է Հայաստանի Հանրապետության կարառավարությունը:
1. Առկա խնդիրների առաջարկվող լուծումները. Նախագծով առաջարկվում է  սահմանել հարկային և լիազոր մարմինների հսկողության շրջանակներում համատեղ համալիր հարկային ստուգումներին լիազոր մարմինների (պաշտոնատար անձանց) մասնակցության կարգը:
1. Կարգավորման առարկան. Նախագծի կարգավորման առարկան հարկային և լիազոր մարմինների հսկողության շրջանակներում համատեղ համալիր հարկային ստուգումներին լիազոր մարմինների (պաշտոնատար անձանց) մասնակցության  հետ կապված ընդհանուր հարցերն են:
1. Նախագծի մշակման գործընթացում ներգրավված ինստիտուտները և անձինք. Նախագիծը մշակվել է ՀՀ ԿԱ պետական եկամուտների կոմիտեի կողմից:
1.  Իրավական ակտի կիրառման դեպքում ակնկալվող արդյունքը. Նախագծի ընդունման արդյունքում ակնկալվում է կանոնակարգել հարկային և լիազոր մարմինների հսկողության շրջանակներում վերջիններիս կողմից համատեղ համալիր հարկային ստուգումների անցկացման հետ կապված հարցերը՝ սահմանելով համապատասխան կարգը:



ՏԵՂԵԿԱՆՔ
«Համատեղ համալիր հարկային ստուգումներին լիազոր մարմինների        (պաշտոնատար անձանց) մասնակցության կարգը սահմանելու մասին»  
ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին 

«Համատեղ համալիր հարկային ստուգումներին լիազոր մարմինների        (պաշտոնատար անձանց) մասնակցության կարգը սահմանելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:


ՏԵՂԵԿԱՆՔ
«Համատեղ համալիր հարկային ստուգումներին լիազոր մարմինների
(պաշտոնատար անձանց) մասնակցության կարգը սահմանելու մասին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտության մասին

«Համատեղ համալիր հարկային ստուգումներին լիազոր մարմինների        (պաշտոնատար անձանց) մասնակցության կարգը սահմանելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերի ընդունման անհրաժեշտություն առկա չէ:

ԱՄՓՈՓԱԹԵՐԹ
	«ՀԱՄԱՏԵՂ ՀԱՄԱԼԻՐ ՀԱՐԿԱՅԻՆ ՍՏՈՒԳՈՒՄՆԵՐԻՆ ԼԻԱԶՈՐ ՄԱՐՄԻՆՆԵՐԻ (ՊԱՇՏՈՆԱՏԱՐ ԱՆՁԱՆՑ) ՄԱՍՆԱԿՑՈՒԹՅԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1
	2
	3
	4
	5

	1
	ՀՀ ֆինանսների նախարարություն
27.03.2017թ.
N 01/2-3/5333-17
(N 14575-17)
	Նախագիծը, ըստ էության, չի կանոնակարգում համատեղ ստուգման մեջ լիազոր մարմնի մասնակցության գործողությունների լիարժեք նկարագիրը: Մասնավորապես, նախագծից պարզ չէ, թե մասնագիտական տարաձայնությունների առաջացման դեպքում ինչ պատասխանատվություն են կրում լիազոր մարմնի պաշտոնատար անձինք: Հաշվի առնելով, որ լիազոր մարմնի պաշտոնատար անձը ի պաշտոնե իր լիազորությունների շրջանակում իրավասու չէ իրականացնել հարկային ստուգում, առաջարկում ենք, որ համատեղ համալիր ստուգման մեջ ներգրավված լիազոր մարմնի պաշտոնատար անձը ակտը ստորագրելու փոխարեն, ներկայացնի իր իրավասությունների շրջանակում իրականացված հսկողության վերաբերյալ առանձին պաշտոնական եզրակացություն, որը կկցվի ակտին և կհանդիսանա ակտի անբաժանելի մասը:
	Ընդունվել է
	Նախագծով սահմանվող կարգի 9-րդ կետում ավելացվել է նոր պարբերություն, որը ներառում է առաջարկվող լուծումը

	2
	ՀՀ տնտեսական զարգացման և ներդրումների նախարարություն
07.03.2017թ.
N 05/2244-17
(N 11390-17)
	Առարկություններ և առաջարկություններ չկան:
	-
	-

	3
	ՀՀ բնապահպանության նախարարություն
14.03.2017թ.
N 1/04.3/10558-17
(N 12378-17)
	Անհրաժեշտ է կարգում ներառել նոր կետ, որով կամրագրվի, որ համատեղ համալիր հարկային ստուգումները իրականացվում են անկախ լիազոր մարմինների տարեկան աշխատանքային ծրագրերով նախատեսված ստուգումներից:
	Չի ընդունվել
	Նման կարգավորում արդեն իսկ նախատեսված է ՀՀ հարկային օրենսգրքի 337-րդ հոդվածի 4-րդ մասի 8-րդ կետով

	4
	ՀՀ էներգետիկ ենթակառուցվածքների և բնական պաշարների նախարարություն
07.03.2017թ.
N 01/19.2/1248-17
(N 11409-17)
	1. 1-ին կետը շարադրել հետևյալ խմբագրությամբ.
«1.	Սույն կարգը կարգավորում է հարկային և լիազոր մարմինների հսկողության շրջանակներում համատեղ համալիր հարկային ստուգումներին լիազոր մարմինների (պաշտոնատար անձանց) մասնակցության հետ կապված հարաբերությունները:»:
	Ընդունվել է
	Նախագծով սահմանվող կարգի 1-ին կետը խմբագրվել է

	
	
	2.	  3-րդ կետը շարադրել հետևյալ խմբագրությամբ.
«3.	Համալիր հարկային ստուգմանը մասնակցում են լիազոր մարմինների պաշտոնատար անձինք:»:
	Չի ընդունվել
	Առաջարկվող ձևակերպումը ներառում է նաև ներկայացված առաջարկը 

	
	
	3.	  Լրացնել (ընդլայնել) 4-րդ կետում թվարկված հիմքերը:
	Չի ընդունվել
	Առաջարկվող ձևակերպումը ներառում է հարկային մարմնի կողմից կանխատեսված հիմնական դեպքերը 

	
	
	4. 5-րդ կետը շարադրել հետևյալ խմբագրությամբ.
«5.	Համատեղ համալիր հարկային ստուգմանը լիազոր մարմնի (պաշտոնատար անձանց) ներգրավելու համար հարկային մարմինը գրավոր դիմում է համապատասխան լիազոր մարմին` հիմնավորելով համատեղ համալիր հարկային ստուգման անհրաժեշտությունը , նշելով՝
1) hարկ վճարողի լրիվ անվանումը, ՀՎՀՀ-ն, գտնվելու վայրը, իսկ ֆիզիկական անձի դեպքում` անունը, ազգանունը, անձնագրային տվյալները և հանրային ծառայության համարանիշը, հաշվառման վայրը,
2) համալիր հարկային ստուգմանը համապատասխան լիազոր մարմնի (պաշտոնատար անձանց) մասնակցության հիմնավորումը,
3)	ստուգումը սկսելու (ենթադրվող) ժամկետը:»:
	Ընդունվել է մասնակի
	Նախագծով սահմանվող կարգի 5-րդ կետը խմբագրվել է առաջարկվող տարբերակով, բացառությամբ «Համատեղ համալիր հարկային ստուգմանը լիազոր մարմնի (պաշտոնատար անձանց) ներգրավելու համար» ձևակերպման, քանի որ միայն լիազոր մարմնի (պաշտոնատար անձանց) ներգրավումից հետո է  համալիր ստուգումը դառնում համատեղ

	
	
	5.	6-րդ կետը շարադրել հետևյալ խմբագրությամբ.
«6.	Լիազոր մարմինները պատասխանում են հարկային մարմնին 5 աշխատանքային օրվա ընթացքում, տրամադրելով՝ 
1)	ստուգմանը մասնակցող առաջարկվող պաշտոնատար անձի (անձանց) պաշտոնը, անունը և ազգանունը, կամ
2)	ստուգմանը մասնակցելուց պատճառաբանված մերժում:»:
	Ընդունվել է
	Նախագծով սահմանվող կարգի 5-րդ կետը խմբագրվել է

	
	
	6.	 7-րդ կետում «(անձանց) տվյալները (անունը, ազգանունը, պաշտոնը)»   փոխարինել «անձի (անձանց) պաշտոնը անունը և ազգանունը» բառերով:
	Ընդունվել է
	Նախագծով սահմանվող կարգի 7-րդ կետը խմբագրվել է

	
	
	7.	8-րդ կետի 2-րդ ենթակետը շարադրել հետևյալ խմբագրությամբ. 
  «2) միմյանց հետ համաձայնեցնում են իրենց գործողությունների բնույթը:»:
	Ընդունվել է
	Նախագծով սահմանվող կարգի 8-րդ կետի 2-րդ ենթակետը խմբագրվել է

	
	
	8.	9-րդ կետը շարադրել հետևյալ խմբագրությամբ.
«9.	Հարկային և լիազոր մարմիններն ամփոփում են համատեղ համալիր հարկային ստուգման արդյունքները Հայաստանի Հանրապետության հարկային օրենսգրքի 342-րդ հոդվածով սահմանված կարգով: Ստուգման ակտում նշվում են նաև համապատասխան լիազոր մարմնի ղեկավարի հրապարակած հրամանի կամ հանձնարարագրի հիման վրա համատեղ համալիր հարկային ստուգմանը մասնակցող պաշտոնատար անձի (անձանց) պաշտոնը անունը և ազգանունը: Վերջիններս պարտավոր են ստորագրել ստուգման ակտը:»:
	Ընդունվել է
	Նախագծով սահմանվող կարգի 9-րդ կետը խմբագրվել է՝ հաշվի առնելով նաև ՀՀ ֆինանսների նախարարության կողմից ներկայացված առաջարկը

	
	
	9.	10-րդ կետը շարադրել հետևյալ խմբագրությամբ.
«10. Ստուգման ակտի պատճենը Հայաստանի Հանրապետության հարկային օրենսգրքի 342-րդ հոդվածով սահմանված կարգով հարկ վճարողին ներկայացվելուց հետո 3 աշխատանքային օրվա ընթացքում ուղարկվում է համատեղ համալիր հարկային ստուգմանը մասնակցած լիազոր մարմնին:»:
	Չի ընդունվել
	Առաջարկվող ձևակերպումը ներառում է նաև ներկայացված առաջարկը

	5
	ՀՀ արդարադատության նախարարություն
12.07.2017թ.
N 01/14/12013-17
(N 37913-17)
	«Համատեղ համալիր հարկային ստուգումներին լիազոր մարմինների (պաշտոնատար անձանց) մասնակցության կարգը սահմանելու մասին» Հայաստանի Հանրապետության կառավարության որոշման նախագիծը համապատասխանում է Հայաստանի Հանրապետության օրենսդրության պահանջներին:
	-
	-

	6
	ՀՀ վարչապետի խորհրդական Գ.Մալխասյան
24.08.2017թ. 
N 02/23.2/19110-17
(48544-17)
	Կարգի 2-րդ կետը կրկնում է Հարկային օրենսգրքի 4-րդ հոդվածի 1-ին մասի 13-րդ կետի բովանդակությունը: Այս առումով տերմինը կրառվում էոչ թե սույն կարգի իմաստով, այլ Հարկային օրենսգրքի համաձայն:
	Ընդունվել է
	Նախագծի հավելվածի 2-րդ կետը հանվել է, միաժամանակ լիազոր մարմինների սահմանման վերաբերյալ ավելացվել է համապատասխան հղում-դրույթ հավելվածի 1-ին կետում

	
	
	Կարգից պարզ չէ թե ով և ինչպես է որոշում ներգրավել լիազոր մարմնի ներկայացուցիչներին (ստուգողը, դրա վերադասը, հարկային մարմնի ղեկավարը և այլն): Ինչ իրավական ակտով է կայացվում նման որոշումը:
	Ընդունվել է
	Նախագծի հավելվածի 5-րդ (ստացված առաջարկների հիման վրա խմբագրումից հետո՝ 4-րդ) կետում կատարվել է լրացում ստուգումն իրականացնող անձանց կողմից հարկային մարմնի ղեկավարին համապատասխան գրավոր զեկուցագրի ներկայացման վերաբերյալ, որը հարկային մարմնի ղեկավարի կողմից կարող է և հաստատվել և մերժվել

	
	
	Հնարավոր չէ որ լիազոր մարմինը դիմի ստուգմանը մասնակցելու խնդրանքով:
	Ընդունվել է ի գիտություն
	Նախագծի հավելվածի 4-րդ (ստացված առաջարկների հիման վրա խմբագրումից հետո՝ 3-րդ) կետի համաձայն համատեղ համալիր հարկային ստուգումներին լիազոր մարմինների (պաշտոնատար անձանց) մասնակցության հիմք կարող է հանդիսանալ դրա իրականացումը լիազոր մարմիններից ստացված տեղեկատվության հիման վրա, ինչն էլ պարունակում է ստուգմանը մասնակցելու վերաբերյալ լիազոր մարմնի դիմելու հնարավորություն:  

	
	
	Մերժման հիմքերը կամ պետք է լինեն հստակ կամ չպետք է լինեն, քանի որ օրենսգիրքը նրանց վրա որևէ պարտականություն չի դնում մասնակցելու ստուգմանը:
	Ընդունվել է
	Նախագծի հավելվածի 5-րդ (ստացված առաջարկների հիման վրա խմբագրումից հետո՝ 4-րդ) կետի 2-րդ ենթակետում լրացվել են մերժման հստակ հիմքերը 

	
	
	Կարգի 7-10-րդ կետերի վերաբերյալ հայտնում եմ, որ լիազոր մարմինները ստուգումներ կարող են իրականացնել միայն "ՀՀ-ում ստուգումների կազմակերպման և անցկացման մասին" ՀՀ օրենքով սահմանված կարգով ու դեպքերում: Այս պարագայում միշտ չէ որ լիազոր մարմիններն իրավունք են ունենալու մասնակցել ստուգումներին:
	Ընդունվել է ի գիտություն
	«Լիազոր մարմինները ստուգմանը մասնակցում են «ՀՀ-ում ստուգումների կազմակերպման և անցկացման մասին» ՀՀ օրենքով իրենց վերապահված լիազորությունների շրջանակներում: ՀՀ հարկային օրենսգրքի կիրարկումն ապահովող ՀՀ կառավարության որոշումների նախագծերի մշակմանը զուգահեռ մշակվում է նաև օրենսգրքի կիրարկումն ապահովող հարակից օրենքների փոփոխությունների փաթեթ, որն անդրադառնում է համապատասխան կարգավորումներին:



